
Abstract

Perhaps one of the challenges that one has to face in the teaching of Physic as
a subject in school is none other than to relate about its application and its
relevance to our daily life. This article attempts to explicate the meaning of
the application of Physic at various levels, and also to differentiate between
pure physic and applied Physic as a discipline of study. What really matters
in the context of teaching and learning process is the end result: whether or
not the process of learning is effective and of quality. Other related issues
discussed in this paper include. the non-Physic teacher teaching the subject,
how they can be helped, the reduced students’ enrolment in Physic and also
the implication of using English in place of Bahasa Malaysia in the teaching
of science and mathematic in school.

Pengenalan

Bumi adalah tempat tinggal manusia dan sumber keperluan hidupnya (Al-
Baqarah 2: 36).’Kewujudan bintang di cakerawala adalah uniuk memandu
manusia dalam perjalanannya sama ada di bumi atan di laut dalam 'keadaan
gelap (Al-An‘am 6:97). Alam raya diciptakan Tuhan untuk manusia memenuhi
keperluan hidup hariannya. Matahari adalah sumber tenaga, lembu dan
kambing sumber makanan, kapas dan bulu kambing sumber pakaian, dan
mutiara di lautan perhiasan (An-Nahl 16: 5-8, 10-18). Sumber kejiriman juga
diperlukan untuk manusia hidup bermasyarakat melalui alat seni budaya,
berorganisasi melalui prasarana pejabat, beribadah melalui pembinaan masjid,
dan merantau dari tempat ke tempat melalui infrastruktur lebuhraya dan
pelbagai jenis kenderaan. Selain itu alam terbentang luas mengandungi banyak
ayat-ayat Allah s.w.t. untuk manusia membaca lantas mempertingkatkan kuasa
inteleknya dan untuk meningkatkan keimanannya kepada Penciptanya, Allah
s.w.t..

Manusia jarang yang berpuas hati dengan apa yang mereka miliki, Jika
berjauhan, ia ingin dekatkan, jika sedikit ia hendak banyakkan, jika lambat ia
hendak percepatkan. Manusia akan berusaha mencari kaedah ekonomi yang
memenuhi kehendakya tetapi pada masa yang sama memastikan dia beroleh
keuntungan maksima dan kerugian yang minima. Kesan daripada hasil
usahanya kita lihat kini jarak dan sempadan geografi tidak lagi menjadi
penghalang kepada manusia untuk menghubungi dan berurusan antara satu
sama lain, Satelit, telefon bimbit, internet telah diusahakan manusia agar kita
boleh berkomunikasi tanpa meredah lautan luas maupun angkasa lepas.
Bagaimanapun perkara asas yang harus diperhatikan ialah apa jua aktiviti
hidupan yang manusia usahakan mereka memerlukan bahan, alat, infrastruktur
untuk pengurusan, komunikasi, dan perjalanan dalam keadaan hidup berkualiti
di samping berasa selesa dan selamat,

Manusia berpotensi untuk menguasai, mengarah dan mengawal hidupnya.
Mereka mempunyai aqal dan bekalan sumber mentah yang Allah telah sediakan
untuk mereka, Tetapi sumber-sumber ini dalam banyak hal perlu
ditransformasikan, diadun, digubah mengikut spesifikasinya sehingga tercipta
teknologi yang boleh digunakan untuk memenuhi keperluan dan citarasa yang
sesuai dengan tuntutan zaman. Teknologi berubah sepanjang masa, Manusia
tidak mampu untuk terus menggunakan teknologi tradisional sekiranya tidak
mahu ketinggalan atau terpinggir dalam pelbagai kegiatan yang terbentuk hasil
daripada kewujudan teknologi-teknologi baru. Misalnya jika kita berurusan
menggunakan mel siput sementara yang lain menggunakan SMS, sudah tentu
mereka yang menggunakan mel siput akan mengambil masa yang lebih lama
untuk menyelesaikan masalah mereka berbanding mereka yang menggunakan
SMS.

Pengetahuan sebelum penggunaan

Perbincangan sebelum ini telah menunjukkan beberapa kegunaan sumber alam.
Perkara yang harus disedari ialah sumber-sumber alam ini tidak dapat
digunakan melainkan sctelah diketahui terlebih dahulu sifat-sifatnya, tingkah
lakunya, dan hukum hakam yang dipatuhinya.

Yang termaklum ialah sumber alam ini dijadikan dalam keadaan tersukat dan
tertakluk kepada sunnahtullah. Inilah yang menyebabkan segala sesuatu yang

diciptakan Tuhan mempunyai komposisi, struktur, perilaku, kedinamikan
interaksi yang teratur, bertertib dan berulangan. Pengetahuan dan kefahaman
mengenai sifat benda adalah prakeperluan jika manusia ingin mendapatkan
sumber, memproses, menggubah sumber menjadi teknologi, di samping
mengguna, menjaga dan menyelenggara sumber-sumber sama ada asli atau
binaan agar teknologi berfungsi dengan selamat dan berkesan. Begitu juga
ilmu diperlukan untuk menggunakan teknologi yang terhasit sebagai alat
perkakasan, dan kemudahan infrastruktur.

Konsep Fizik asas Aplikasi

Manusia memerlukan ilmu, kemahiran dan peralatan yang sesuai apabila
hendak mengenali, mendapatkan, memproses, mengguna dan memanfaatkan
sumber bahan sama ada dalam keadaan mentah, dalam keadaan terproses,
terpasang siap atau sebagai bahan buangan. Penggunaan ilmu dan teknik dalam
sitvasi yang khusus agar tercapai kesemua hasrat manusia inilah yang
disebutkan sebagai aplikasi ilmu.

Fizik adalah ilmu yang merujuk kepada sifat bahan, hukum hakam yang
dipatuhi bahan sehingga terjelma struktur, sifat dan perilaku yang teratur dan
berketeraturan seperti yang kita Iihat berlaku di hadapan mata kita. Kegiatan
mendapatkan ilmu fizik, membina kemahiran amali fizik untuk membolehkan
manusia menggubah dan mengguna sumber seperti yang dihasratkan disebut
sebagai kegiatan aplikasi fizik, Sebaliknya kegiatan mengkaji alam tabii dikata-
kan tulin jika ia tertumpu untuk mengenali dan memahami secara umum
struktur, sifat, perilaku dan hukum hakam interaksi yang dipatuhi oleh segala
makhluk dalam alam tabii dalam keadaan sistem yang dikaji terpencil tanpa
menghiraukan konteks dalam mana sistem yang dikaji berada atau kegunaannya,

Sebagai contoh kajian mengenai haba adalah tulin jika kita terfokus untuk
mengetahui pengertian haba, hubungan haba dengan jisim dan suhu, mengapa
kandungan haba lebih banyak dalam wap berbarding air walaupun masing-
masing berada pada 100°C. Pengetahuan demikian membolechkan kita
menjelaskan bagaimana fenomena air hujan berlaku. Ini adalah di peringkat
untuk memenuhi naluri ingin tahu manusia. Dalam satu situasi lain pula,
kefahaman tentang kandungan haba dalam wap akan menyebabkan seorang
tukang masak secara sedar mengelakkan tangannya daripada terkena wap.

Tukang masak tersebut telah menggunakan ilmu asas fizik untuk situasi
mengawal gerak gerinya.

Pengetahuan mengenai wap dan jentera telah membolehkan Thomas
Newcomen dan James Watt membina jentera wap masing-masing pada tahun
1712 dan 1769 (Webster, 1991). Sudah tentu aplikasi fizik bagi tujuan membina
teknologi ini adalah lebih kompleks daripada yang diperlukan oleh tukang
masak sebelum ini. Jadi aplikasi fizik adalah di berbagai-bagai tahap.

Pengetahuan fizik bagi tujuan aplikasi adalah penting. Ini kerana manusia
menggunakan pelbagai jenis teknologi ciptaan manusia untuk pelbagai urusan
sama ada urusan dalam rumah (mengguna pembersih vakum, ketuhar mikro-
gelombang, komputer), pejabat (mengguna komputer, internet, dan kad bijak)
mau pun dalam persekitaran (mengguna komuter, kereta dan telefon). Rupa
bentuk dan bahan binaan bangunan terus berubah. Bangunan kini semakin
tinggi mencakar Jangit dan semakin bijak. Bukan sahaja aplikasi fizik adalah
untuk rekaciptaan sahaja tetapi diperlukan juga oleh mereka yang ingin
memanfaatkan semaksimum mungkin, teknologi yang ada di samping menggu-
nakan teknologi dalam keadaan yang selamat dan terselenggara dengan baik.

Dapatlah disimpulkan bahawa aplikasi fizik adalah menggunakan ilmu dan
kaedah fizik bertujuan untuk menerangkan suatu kejadian alam, memproses
bahan untuk menjadi suatu bahan lain atao teknologi, mengawal suatu situasi
untuk keselamatan, menyelenggara sistem, peralatan, dan pelbagai jentera atau
pun untuk mengawal gerak diri.

Mungkin ada yang bertanya apakah bezanya aplikasi yang digunakan dalam
taksonomi Bloom dan aplikasi seperti yang tersebut dalam aplikasi fizik asas.
Aplikasi dalam taksonomi Bloom lebih merujuk kepada penggunaan ilmu
khusus bagi tujuan menyelesaikan masalah yang melibatkan ide atau pun
konsep yang baru diperkenalkan dalam sesuatu tajuk pelajaran. Sementara
aplikasi dalam frasa ‘aplikasi fizik asas’ adalah lebih lebar pengertiannya
walaupun ia turut merangkumi aplikasi yang digunakan dalam taksonomi
Bloom. Aplikasi fizik asas melibatkan translasi ilmu dan operasi kemahiran
apabila berurusan dengan bahan sama ada untuk menghasilkan suatu bahan,
menggunakan teknologi atau pun mengawal keadaan,

Interaksi Manusia dengan Bahan

Ada empat peringkat interaksi manusia dengan bahan: pertama, pakar saintis
yang sedang menjelajah dan mengkaji sesuatu fenomena fizik, bahan atau
pun sistemn bagi tujuan memenuhi naluri ingin tahunya, kedua di peringkat
inovatif dan kreatif menghasilkan suatu produk, ketiga di peringkat aplikasi
teknikal seperti dalam kejuruteraan, perubatan dan pembuatan atau perkilangan
diindustri. Akhirnya ke empat di peringkat pengguna biasa atau awam. Dalam
apa jua bentuk bahan yang digunakan, bahan-bahan ini tetap tertakluk kepada
hukum fizik yang bersifat sejagat. Maka itu aplikasi fizik adalah pada beberapa
tahap penggunaan ilmu dan keperluan kemahiran bergantung kepada siapa
pengguna aplikasi fizik dan apakah tahap penggunaan.

Orang biasa tidak memerlukan pengetahuan bagaimana menghasilkan telefon
bimbit tetapi kena tahu apakah kesan terhadap telefon bimbit jika ia terjatuh
atau bateri telefon ternyahcas setelah digunakan untuk beberapa jam.,

Kegiatan kejuruteraan dan perubatan memerlukan penggunaan banyak jenis
peralatan yang seringkali adalah berteknologi tinggi. Selain itu pekerja di
industri juga perlu menggunakan pelbagai jenis alat dan jentera. Mereka yang
memahami perkara asas mengenai ralat dan kesan rambatan ralat akan lebih
peka kepada keperluan mengukur dan menyukat dengan berhati-hati. Jika tidak
bahan-bahan yang disukat, dipotong dan kemudiannya dipasang tidak mungkin
menghasilkan satu teknologi yang kemas dan berkualiti. Usaha meminimumkan
ralat menjamin penjimatan masa, tenaga dan bahan. Pekerja-pekerja turut
memerlukan ilmu dan kemahiran amali tentang bagaimana menggunakan alat
ukur, dan alat radas untuk memasang bahagian-bahagian suatu teknologi agar
apa yang dilakukan adalah betul dan selamat.

Seorang pakar fizik yang menjalankan penyelidikan pula memerlukan tahap
ilmu sama ada teori atau amali yang lebih lanjut dan mendalam. Katalah
manusia ingin menggunakan cahaya matahari sepenuhnya di wakiu siang tetapi
tidak mahu bilik menjadi panas, maka penyelidik fizik akan cuba mengkaji
dan mendapatkan bahan cermin yang mempunyai sifat kekenduksian haba
yang amat rendah tetapi sifat optik yang lutsinar supaya cahaya matahari
terhantar ke dalam bilik sementara menghalang kemasukan haba. Ini akan
menjimatkan kos penggunaan hawa dingin atau pun lampu.

Di antara tulin dan aplikasi, abstrak dan konkrit

Dalam konteks pendidikan, apakah konsep fizik dan kemahiran fizik yang
diperlukan oleh setiap kelompok? Sudah tentu berbeza. Bagaimanakah
menentukan perbezaan? Saya kira kita boleh wujudkan suatu indeks untuk
membezakan fizik yang diperiukan oleh pakar, perckabentuk sistem teknologi,
penghasil produk teknologi, dan/atau pengguna teknologi yang pelbagai sama
ada sebagai kotak hitam seperti radio atau di peringkat binaan seperti membuat
bahan termaju pada skala makmal,

Taksonomi Bloom boleh digunakan sebagai panduan untuk menentukan tahap
ilmu dan kemahiran fizik yang diperlukan. Pengetahuan dan kefahaman adalah
cukup bagi pengguna fizik. Bagi mereka ini fizik yang diperlukan adalah
sekadar untuk memahami konsep pada peringkat konkrit atau peringkat konsep
mudah digambarkan. Formula matematik seterusnya hukum fizik yang hendak
digunakan juga haruslah berasaskan kepada apa yang boleh dideriai. Ini boleh
diberi indeks 1.

Untuk yang akan menggunakan fizik sebagai aplikasi dalam bidang major
atau kepakaran, yang mustahak adafah mereka memahami hukum fizik yang
mendasari prinsip punca dan kesan. Mereka mungkin tidak perlu melakuan
kerja-kerja perhitungan yang begitu teperinci, Bagi kumpulan ini fizik yang
diperlukan adalah hingga ke tahap aplikasi dan analisis. Untuk jenis fizik
demikian diberi indeks 2.

Akhir sekali fizik untuk mereka yang terlibat dengan kerja-kerja bersifat
innovatif dan kreatif bersama mereka yang pakar. Penggunaan fizik adalah
hingga ke tahap penilaian mengikut taksonomi Bloom., Bagi kumpulan terakhir
ini, mereka perlu mengetahui dan mempunyai komponen fizik yang tertinggi,
tidak terbatas kepada idea yang konkrit dan boleh dideriai sahaja tetapi merujuk
kepada idea-idea yang tidak dapat dideriai dengan pancaindera dan bersifat
abstrak.

Mungkin satu contoh perlu diberi di sini. Kita ambil konsep momentum sudut,
L. Ini adalah satu konsep yang abstrak kerena ia melibatkan penggunaan
beberapa konsep fizik momentum sudut L, jisim m, halaju v, jejari r melalui
persamaan vektor L =m v x r. Saya kira tidak ada masalah untuk sesiapa pun

